
Agiunta 4: Stadi previs da la surveglianza giudiziala cun attribuziun d'incumbensas 
 
 

Dretgira superiura cun cumis-
siun administrativa extendida 
A la cumissiun administrativa extendida 
appartegnan tschintg commembras e 
commembers da la Dretgira superiura 
sco er tschintg commembras e commem-
bers da las dretgiras regiunalas. La Dre-
tgira superiura sto consultar la cumissiun 
administrativa extendida en ils cas pre-
scrits da la LOG, avant ch'ella decida 
davart las fatschentas respectivas. La 
cumissiun administrativa extendida ha 
mo ina funcziun consultativa. La cum-
petenza da decider resta tar la Dretgira 
superiura. 

Cussegl grond  

Dretgira da giustia 

11 dretgiras 
regiunalas 

Uffizis da 
mediaziun 

Autoritads da 
mediaziun per 
dumondas da 

Dretgira 
da mesiras 
repressivas 

Autoritad da 
mediaziun per 

dumondas 
d'egualitad 

11 uffizis 
da scussiun 
e da concurs 

Cumissiun da 
surveglianza 

davart ils 
advocats 

Cumissiun 
da notariat 

Autoritad da 
mediaziun 
assicuranza 

sociala 

Cumissiun 
d'expropriaziun 

Surveglianza ierarchica giudiziala interna da la Dretgira 
superiura: 
Davart la destituziun da l'uffizi sco er davart cas nua ch'igl è dispitaivel 
ch'ina commembra u in commember è extrà da l'uffizi tras lescha, deci-
da il Cussegl grond. Las ulteriuras decisiuns concernent la posiziun da 
surveglianza ierarchica da las commembras e dals commembers da la 
Dretgira superiura (salari, dretg da vacanzas, furmaziun supplementara) 
vegnan prendidas da la cumissiun administrativa da la Dretgira superiu-
ra. Quella ha en spezial il dretg da dar ina reprimanda u da pronunziar 
ina multa fin 10 000 francs envers commembras e commembers da la 
Dretgira superiura che han violà culpaivlamain lur obligaziuns d'uffizi u 
che demussan in cumportament che n'è betg cumpatibel cun la dignitad 
da l'uffizi.  
Las decisiuns da surveglianza ierarchica da la Dretgira superiura pon 
vegnir contestadas davant la Dretgira da giustia.  

Surveglianza giudiziala interna da la Dretgira superiura: 
(1) La Dretgira superiura ha la surveglianza directa dals organs da las 
autoritads giudizialas ch'èn suttamessas a sia surveglianza directa sco 
er dals uffizis da scussiun e da concurs, da la Cumissiun da surveglianza 
davart ils advocats e da la Cumissiun da notariat. Ultra da quai ha ella 
la surveglianza suprema da las autoritads regiunalas da mediaziun 
ch'èn suttamessas a la surveglianza da las dretgiras regiunalas. 
(2) La Dretgira superiura ha la surveglianza ierarchica da tut las 
commembras ed ils commembers da las autoritads giudizialas, da las 
funcziunarias e dals funcziunaris da concurs e da scussiun sco er da las 
commembras e dals commembers da la Cumissiun da surveglianza 
davart ils advocats e da la Cumissiun da notariat. La dimensiun da la 
surveglianza ierarchica dependa da la dumonda, sche la Dretgira supe-
riura elegia las commembras ed ils commembers respectivs. La furma 
dependa dal fatg, sch'igl è avant maun ina surveglianza giudiziala 
interna. 
(2.1) Las commembras ed ils commembers da las dretgiras regiunalas 
vegnan elegids dal pievel. Concepziunalmain na persvadi perquai 
betg, sche la Dretgira superiura po destituir las commembras ed ils 
commembers da las dretgiras regiunalas da lur uffizi e constatar, en 
cas da dispita, ch'ellas ed els èn extrads da l'uffizi tras lescha. Questa 
cumpetenza duai vegnir surdada da nov al Cussegl grond. Davart las 
autras decisiuns da surveglianza ierarchica che vegnan prendidas en-
vers las commembras ed ils commembers da las dretgiras regiunalas 
decida la Dretgira superiura sin basa d'in recurs u d'uffizi.  
(2.2) Las commembras ed ils commembers da las autras autoritads  
che stattan sut la surveglianza directa da la Dretgira superiura  
duain sche pussaivel vegnir elegids da la Dretgira superiura.  
En quest cas ha la Dretgira superiura tut las cumpetenzas  
da surveglianza ierarchica.  
Cunter las decisiuns da surveglianza ierarchica  
che la Dretgira superiura prenda en il rom  
da la surveglianza giudiziala interna  
poi vegnir fatg recurs en chaussas  
da dretg public tar il Tribunal  
federal. 

Surveglianza giudiziala interna da las dretgiras regiunalas: 
(1) Las dretgiras regiunalas han la surveglianza dals organs da 
las autoritads regiunalas da mediaziun.  
(2) Las dretgiras regiunalas han la surveglianza ierarchica da las 
commembras e dals commembers da las autoritads regiunalas da 
mediaziun. En questa funcziun na decidan ellas betg mo davart 
las mesiras disciplinaras e davart l'extrada tras lescha, mabain er 
davart tut las pretensiuns da surveglianza ierarchica da las com-
membras e dals commembers da las autoritads regiunalas da 
mediaziun (salari, dretg da vacanzas, furmaziun supplementara). 
Cunter las decisiuns da surveglianza ierarchica da las dretgiras 
regiunalas poi vegnir fatg recurs tar la Dretgira superiura.  

Surveglianza ierarchica giudiziala interna da las dretgiras 
regiunalas: 
Davart la destituziun da l'uffizi sco er davart cas nua ch'igl è 
dispitaivel, ch'ina commembra u in commember d'ina dretgira 
regiunala è extrà da l'uffizi tras lescha, decida il Cussegl grond. 
Las ulteriuras decisiuns concernent la posiziun da surveglianza 
ierarchica da las commembras e dals commembers da las dretgi-
ras regiunalas (salari, dretg da vacanzas, furmaziun supplemen-
tara) vegnan prendidas da las presidentas e dals presidents da las 
dretgiras regiunalas. La presidenta u il president ha en spezial il 
dretg da dar ina reprimanda u da pronunziar ina multa fin 10 000 
francs envers commembras e commembers da las dretgiras regiu-
nalas che han violà culpaivlamain lur obligaziuns d'uffizi u che 
demussan in cumportament che n'è betg cumpatibel cun la digni-
tad da l'uffizi. Cunter las decisiuns da surveglianza ierarchica da 
las dretgiras regiunalas poi vegnir fatg recurs tar la Dretgira 
superiura. 

Regiuns 

Surveglianza tranter las pussanzas: 
(1) Il Cussegl grond ha la surveglianza directa dals organs da la Dretgira 
superiura e da la Dretgira da giustia sco er la surveglianza suprema da 
las autoritads che stattan sut la surveglianza da la Dretgira superiura. 
(2) Il Cussegl grond ha la surveglianza ierarchica da las commembras e 
dals commembers da las dretgiras. Quella sa restrenscha a la destituziun 
da l'uffizi ed a la constataziun, sch'ina commembra u in commember è 
extrà da l'uffizi tras lescha. En questas proceduras decida il Cussegl 
grond er davart las autras pretensiuns da surveglianza ierarchica ch'èn 
dispitaivlas en quest connex. En spezial po el dar reprimandas e pronun-
ziar multas fin 10 000 francs.  
La CGS instradescha ina procedura da surveglianza ierarchica cunter 
commembras e commembers da las dretgiras, sch'igl exista in suspect 
inizial motivà ch'i saja avant maun in motiv per ina destituziun da l'uffi-
zi, u sch'igl è dispitaivel, schebain ina commembra u in commember 
d'ina dretgira è extrà da l'uffizi tras lescha. La CGS maina la procedura 
preliminara ed instruescha la decisiun finala. 
Las decisiuns da surveglianza ierarchica dal Cussegl grond e da la 
CGS pon vegnir contestadas davant la Dretgira da giustia, uschenavant 
ch'ellas pertutgan commembras e commembers da la Dretgira superiura. 
Dal rest èn ellas contestablas davant la Dretgira superiura. 


